
Deres ref: Vår ref: Sakshandsamar: Arkivkode: Dato: 
  Finn-Arild Bystrøm  12.03.2020 

 

 

Korona – Kovid 19 - Seljord kommune har sett beredskapsleiing 
Godkjent av (x) Ordførar x Rådmann X Kommunelege X 

 

 

Status Korona - Covid 19 - Seljord kommune 12.03.2020, kl 18.00 

I dag kl. 16.00 vart det formelt sett beredskapsleiing, på grunn av den ekstraordinære 

situasjonen rundt korona-pandemien.  

 

Når kommunen har satt beredskapsleiing er det berre ordførar, Beate Marie Dahl Eide eller 

den ho gjev mynde til, som skal uttale seg til pressa. Grunnlaget for dette er regjeringas nye 

tiltak for å hindre korona-smitte i Noreg. 

 

Smittesituasjon 

Det er per dato ingen i Seljord med påvist smitte.  

 

Karantene 

Det er fleire innbyggjarar som er i heimekarantene. Styresmaktene har idag sagt at alle som 

har reist utanfor Norden etter 27. februar skal vere i karantene i 14 dagar når dei kjem heim. 

Vi ber på det sterkaste om at dette vert respektert!  

 

Nasjonale tiltak 

Nasjonale styresmakter har idag sett i verk ei rekke omfattande tiltak. Desse ligg i botnen for 
dei tiltak Seljord kommune no sett i verk.  

 
Vi må alle bidra i dugnaden for å hindre meir spreiing av smitte og at folk vert unødig sjuke og i verste 

fall døyr på grunn av dette viruset.  

 

Kommunale retningslinjer og tiltak per 12.03.2020 kl 18.00: 

ALLE som er forkjøla eller er sjuk på annan måte skal halde seg heime! Vi let sjølvsagt vere å 

handhelse og klemme. 

Skule og barnehage 

Alle skular og barnehagar i Seljord kommune vert stengt frå og med fredag 13.03.2020 til 

torsdag 27.03.2020. Dette kan verte forlenga. Elevane vil få undervisning via ipad og 

informasjon vert gjeve via Visma og kommunen sine nettsider.  

Det vert arbeidd med å gje innbyggjarar med samfunnskritiske oppgåver med barnehageborn 

og born på småskoletrinnet eit omsorgstilbod.  

 

https://www.nrk.no/norge/alle-utdanningsinstitusjoner-stenges-_-flere-arrangementer-og-virksomheter-far-forbud-1.14940952

Helse- og omsorg 

Det er lagt ned eit nasjonalt reiseforbod til utlandet for tilsette i helse- og omsorgssektoren 

som har pasientkontakt. Dette gjeld i første omgang ut april.  

Omsorgsinstitusjonane våre er stengt for besøk, med unnatak for besøk til terminale pasientar. 

 Alle helsetenestene våre vil kun levere øyeblikkeleg hjelp/legevakt. Timeavtalar på 

legekontor, helsestasjon, fysioterapi og psykisk helse vert utsett. 

 

Kultur- og fritidsaktivitetar 

Granvin kulturhus, Seljord Bibliotek, Sterke-Nils senteret, frisklivssentralen, kulturskulen, 

vaksenopplæringa og dagsenteret på Nestunet er no stengt. Symjehallen er stengt for 

sesongen. 

 

Kommunehuset 

Kommunehuset og NAV er dei neste 14 dagane stengt for publikum utan avtale. Vi oppmodar 

til å ta direkte kontakt via telefon, e-post eller andre digitale løysingar. 

 

Nøkkelpersonar har blitt pålagt heimekontor slik at ikkje alle er fysisk på jobb til ein kvar tid.  

Alle kommunale oppgåver skal planleggast og utførast på ein slik måte at vi utset tilsette for 

minst mogeleg smitterisiko. 

 

Arrangement, møter o.l.. 
Seljord kommune oppmodar alle om å unngå å samlast dei neste 14 dagane, for å bidra i denne 

nasjonale dugnaden for å stoppe virussmitta. Er du i tvil om akkurat ditt arrangement kan du ta kontakt 

med kommuneoverlegen. 

 

Beredskapsleiinga: 

Beredskapsleiinga i kommunen møtast jamnleg for å evaluere situasjonen og å drøfte 

førebyggjande tiltak.  

 

Beredskapsleiing tyder at vi rettar fokus mot å halde drifta oppe og at ressursar lettare kan 

nyttast på tvers av tenesteområda i Seljord kommune. Tiltak for å sikre liv og helse vert  

prioritert. 

 

Alt skjer fort og vi klarar ikkje å halde alle oppdatert på alt til ein kvar tid. Vi oppmodar alle 

til å følgje med og oppdatere seg på utviklinga via:  

 Folkehelseinstituttet, www.fhi.no 

 Helse Noreg, www.helsenorge.no 

 Sentrale mediehus i Noreg, for eksempel NRK 

 

 

Beate Marie Dahl Eide     Finn-Arild Bystrøm 

Ordførar Seljord kommune     Rådmann Seljord kommune 

Kommentert [KJ1]: Omsorgsinstitusjonar..... Besøk til 

terminale pasientar må ringes og avtales med institusjon på 

forhånd 

Kommentert [KJ2]: I førsteomgang i to uker 

http://www.fhi.no/
http://www.helsenorge.no/
https://www.nrk.no/norge/koronaviruset-1.14874108

